
ՆԱՀԱՆԳԱՅԻՆ ՀԱՄԸՆԴՀԱՆՈՒՐ ՀԻՄՆԱԿԱՆ ՉԱՓՈՐՈՇԻՉՆԵՐԻ ԱՄԵՆԱԿԱՐԵՎՈՐ ԿԵՏԵՐԸ ՄԱԹԵՄԱՏԻԿԱՅԻ ՀԱՄԱՐ

Նահանգային համընդհանուր հիմնական չափորոշիչները (CCSS) սահմանում են, թե ինչ պետք է հասկանա աշակերտը և կարողանա անել մաթեմատիկան սովորելու ժամանակ: Այն աշակերտները, ովքեր տիրապետում են մաթեմատիկայի CCSS-ներին, պատրաստված կլինեն քոլեջի մակարդակի դասընթացներին և կունենան այն հմտությունները, որոնք անհրաժեշտ են այսօրվա աշխատուժին՝ հաջողության հասնելու համար: 

CCSS-ը ներառում է կենտրոնացված և կապակցված չափորոշիչների խումբ, որոնք աշակերտներին հնարավորություն են ընձեռում հմտություն ձեռք բերել հիմնական առարկաներում, որոնք ներկայացվում են ավելի ցածր դասարաններում և դրանց վրա հիմնվել հաջորդող տարիների ընթացքում: Կենտրոնանալով գլխավոր հայեցակարգերի վրա, որոնք անհրաժեշտ են հաջորդող տարիներին ավելի առաջացած մաթեմատիկա սովորելու համար, աշակերտներն ավելի խորն են ըմբռնում: 

Մանկապարտեզից մինչև ութերորդ դասարան չափորոշիչները բաժանվում են ըստ դասարանի մակարդակի և դասավորվում են երկու տիրույթներում, որոնք թեթևակի տարբերվում են ըստ դասարանի: Ավագ դպրոցի չափորոշիչները դասավորվում են ըստ հասկացությունների կատեգորիաների: Ավագ դպրոցի մաթեմատիկայի դասընթացները պետք է ստեղծվեն՝ օգտագործելով այդ կատեգորիաների չափորոշիչները: Մեկ նմանատիպ դասընթաց, որը կարող է առաջարկվել ութերորդ դասարանում կամ ավագ դպրոցում Հանրահաշիվ 1-ն է, որն ընդգրկված է CCSS-ում: Բացի այդ, CCSS-ը ներառում է չափորոշիչներ առաջավոր դասընթացների համար, ներառյալ  հաշվարկման, ինչպես նաև հավանականության ու վիճակագրության առաջավոր տեղադրումը. Այն չափորոշիչները, որոնք նախատեսված են աշակերտներին պատրաստել նման առաջադեմ դասընթացի ավագ դպրոցում, նշված են գումարման (+) նշանով: Չափորոշիչները նաև պարունակում են ներառված «Չափորոշիչներ և մաթեմատիկական վարժանք»-ում, որոնք նկարագրում են մի շարք հմտություններ և գործընթացներ, որ բոլոր աշակերտները պետք է զարգացնեն՝ որպես իրենց մաթեմատիկայի ուսումնասիրության մի մաս: 
Մանկապարտեզից մինչև ութերորդ դասարանի մակարդակի չափորոշիչներ՝ տիրույթներ
Հաշվառում և քանակականություն (CC), գործողություններ և հանրահաշվական մտածողություն  (OA), թվերը և գործողությունները տասնորդական համակարգում (NBT), թվեր և գործողություններ՝ կոտորակներ (NF), գործակիցներ և համարժեք հարաբերություններ (RP), թվային համակարգ (NS), չափումներ և տվյալներ (MD), արտահայտություններ և հավասարումներ (EE), գործառույթներ (F), երկրաչափություն (G) և վիճակագրություն և հավանականություն (SP):
Ավագ դպրոցի չափորոշիչներ՝ հայեցակարգային կատեգորիաներ 

Թիվ և քանակություն (N), հանրահաշիվ (A), գործառույթներ (F), նմուշներ ((), երկրաչափություն (G), և վիճակագրություն և հավանականություն (S):

ՆԱՀԱՆԳԱՅԻՆ ՀԱՄԸՆԴՀԱՆՈՒՐ ՀԻՄՆԱԿԱՆ ՉԱՓՈՐՈՇԻՉՆԵՐ ՄԱԹԵՄԱՏԻԿԱՅԻ ՀԱՄԱՐ
Ցածր դասարաններում կենտրոնանալ ամբողջ թվերի թվաբանության և սահունության վրա
Մանկապարտեզից մինչև հինգերորդ դասարան չափորոշիչները աշակերտներին ամբողջ թվերի թվաբանության (գումարում, հանում, բազմապատկում և բաժանում), կոտորակների և տասնորդականների ամուր հիմք են տրամադրում: Այս հմտություններին տիրապետելն աշակերտներին պատրաստում է հետագա դասարաններում ավելի առաջավոր հասկացություններ և ընթացակարգեր սովորելու համար: CCSS-ն աշակերտներին ժամանակ է տրամադրում տիրապետելու թեմաներին՝ ստեծելով ընթացակարգային սահունություն, ինչպես նաև հասկացությունների ըմբռնում: Այն աշակերտները, ովքեր սահունության են հասնում հատուկ մաթեմատիկական փաստերով՝ ներառելով ամբողջական թվեր, ավելի լավ կկարողանան կենտրոնանալ ավելի բարդ հմտությունների և ալգորիթմների վրա: Չափորոշիչների հատկանշական օրինակը ներառում է.
· K.OA.2 – Լուծել գումարման և հանման բառային խնդիրները, ինչպես նաև գումարել և հանել մինչև 10-ը, օրինակ՝ օգտագործելով առարկաներ կամ նկարներ՝ խնդիրը ներկայացնելու համար:
· 2.NBT.7 – Գումարել և հանել մինչև 1000-ը՝ օգտագործելով ստույգ նմուշներ կամ նկարներ և ռազմավարություններ՝ հիմնվելով տեղի արժեքի, գործողությունների հատկությունների և/կամ գումարման և հանման միջև եղած հարաբերությունների վրա, ռազմավարությունը կապել գրավոր մեթոդի հետ: Հասկանալ, որ եռանիշ թվերի գումարման կամ հանման ժամանակ մեկը գումարում կամ հանում է հարյուրավորները հարյուրավորներից, տասնավորները՝ տասնավորներից, միավորները՝ միավորներից: Եվ հաճախ անհրաժեշտ է կազմել կամ կազմալուծել տասնավորները կամ հարյուրավորները:
· 3.OA.7 – Սահուն կերպով բաժանել և բազմապատկել մինչև 100-ը՝ օգտագործելով այնպիսի ռազմավարություններ, ինչպիսիք են հարաբերությունը բազմապատկման և բաժանման միջև (օրինակ՝ իմանալով, որ 8 x 5 = 40, գիտեն, որ  40 ÷ 5 = 8) կամ գործողությունների հատկությունները: 3-րդ դասարանի վերջում, հիշելով իմանալ բոլոր երկնիշ թվերի արտադրյալները:
· 4.NBT.6 – Գտնել ամբողջ թվերի հարաբերակցությունը և մնացորդները մինչև քառանիշ բաժանելիները և միանիշ բաժանարարները՝ օգտագործելով այն ռազմավարությունները, որոնք հիմնված են տեղի արժեքի, գործողությունների հատկությունների և/կամ բազմապատկման ու բաժանման միջև եղած հարաբերության վրա: Ցույց տալ և բացատրել հաշվարկները՝ օգտագործելով հավասարումներ, ուղղանկյուն շարքեր և/կամ տարածական նմուշներ: 
Կոտորակների և տասնավորների սահունություն
Աշակերտների՝ կոտորակների մասին հասկացություններին և ընթացակարգային գիտելիքներին տիրապետելը կարևոր է՝ հանրահաշվում հաջողության հասնելու համար: Երրորդ դասարանում, աշակերտներն սկսում են կոտորակները որպես թվեր ընկալել և դրանք ներկայացնում են թվային շարքի գծապատկերում: Կոտորակների գումարումը և հանումը ներկայացվում է չորրորդ դասարանում, իսկ բազմապատկումը և բաժանումը՝ հինգերորդ դասարանում: Վեցերորդ և յոթերորդ դասարանների չափորոշիչները շարունակում են աշխատանքը կոտորակների հետ և զարգացնում են ռացիոնալ թվերի և համարժեք հարաբերությունների հասկացությունները: Չափորոշիչների հատկանշական օրինակը ներառում է.
· 3.NF.2.a – Ներկայացնել կոտորակ 1/b թվային շարքի գծապատկերում՝ որոշելով 0-ից մինչև 1 ինտերվալը՝ որպես ամբողջական և բաժանելով այն b հավասար մասերի: Իմանալ, որ յուրաքանչյուր մասի չափը 1/b է  և որ այդ մասի վերջնակետը հիմնված է 0-ի վրա, որը  1/b թիվը տեղադրում է թվային շարքի վրա:
· 4.NF.3.d – Լուծել բառային խնդիրները՝ ներառելով կոտորակների գումարում և հանում, որոնք վերաբերվում են միևնույն ամբողջությանը և ունեն նման հայտարարներ, օրինակ՝ օգտագործելով տեսողական կոտորակների նմուշներ և հավասարումներ՝ խնդիրը ներկայացնելու համար:
· 5.NF.2 – Լուծել բառային խնդիրները՝ ներառելով կոտորակների գումարում և հանում, որոնք վերաբերվում են միևնույն ամբողջությանը և ունեն տարբեր հայտարարներ, օրինակ՝ օգտագործելով տեսողական կոտորակների նմուշներ կամ հավասարումներ՝ խնդիրը ներկայացնելու համար: Օգտագործել հաշվիչ կոտորակներ և կոտորակների թվային իմաստներ՝ մտավոր հաշվարկելու և գնահատելու պատասխանների հիմնավոր լինելը: Օրինակ, հասկանալ   2/5+ 1/2 = 3/7-ի սխալ արդյունքը՝ դիտարկելով, որ  3/7 < 1/2-ից:
· 5.NBT.7 – Գումարել, հանել, բազմապատկել և բաժանել տասնավորները հարյուրավորների վրա՝ օգտագործելով ստույգ նմուշներ կամ նկարներ և ռազմավարություններ, որոնք հիմնված են տեղի արժեքի, գործողությունների հատկությունների և/կամ գումարման և հանման հարաբերությունների վրա, կապել ռազմավարությունը գրավոր ձևակերպման հետ և բացատրել օգտագործված կշռադատումը:
· 7.NS.2.c –Գործողությունների հատկությունները որպես ռազմավարություն կիրառել՝ ռացիոնալ թվերը բազմապատկելու և բաժանելու համար:
· 7.RP.3 – Օգտագործել համարժեք հարաբերություններ՝ լուծելու բազմաքայլ հարաբերակցության և տոկոսային խնդիրները: Օրինակներ՝ պարզ շահույթ, հարկ, հավելումներ և իջեցումներ, նպաստներ և միջնորդավճարներ, վճարներ, տոկոսի բարձրացում և իջեցում, տոկոսային սխալ:
Հանրահաշվի պատրաստվածություն մինչև ութերորդ դասարան և ութերորդ դասարանի ընդունված չափորոշիչներ
CCSS-ները համատեղելի են այն նպատակի հետ, որ բոլոր աշակերտները հաջողություն կունենան Հանրահաշիվ 1-ում: Այն աշակերտները, ովքեր յոթերորդ դասարանում տիրապետում են բովանդակությանը և հմտություններին, ավելի լավ պատրաստված կլինեն ութերորդ դասարանի հանրահաշվի համար: Ընդունելով, որ բոլոր աշակերտները պետք է շարունակեն մաթեմատիկա սովորելը, CCSS-ն աշակերտներին առաջ է մղում ութերորդ դասարանի չափորոշիչներով, որոնք նրանց պատրաստում են ավելի բարձր մակարդակի մաթեմատիկայի համար, ներառյալ Հանրահաշիվ 1-ը: 

Իրական աշխարհի կիրառումները՝ մոդելավորումներ օգտագործելով
Չափորոշիչների ողջ ընթացքում աշակերտները կիրառում են իրենց սովորած մաթեմատիկան՝ լուծելու առօրյա կյանքի, հասարակության և աշխատավայրի խնդիրները: Մաթեմատիկական վարժանքի չափորոշիչները հատուկ ուշադրություն են դարձնում այս հմտությանը և առանձնահատուկ առաջարկություններ են տրամադրում՝ մաթեմատիկան օգտագործելով իրական աշխարհի իրավիճակները մոդելավորելու համար: Ավագ դպրոցի չափորոշիչները ներառում են մոդելավորման չափորոշիչներ մնացած բոլոր հասկացությունների կատեգորիաներում. այս չափորոշիչները նշվում են աստղանիշով (():  Չափորոշիչների հատկանշական օրինակը ներառում է.
· 3.MD.8 – Լուծել իրական աշխարհին վերաբերող և մաթեմատիկական խնդիրները՝ ներառելով բազմանկյունների պարագծերը, ներառյալ գտնելու պարագիծը, երբ տրված է կողմերի երկարությունները, գտնելով անհայտ կողմի երկարությունը  ցուցադրել ուղղանկյունները՝ միևնույն պարագծով և տարբեր մակերեսներով կամ միևնույն մակերեսներով և տարբեր պարագծերով: 
· F-IF.5 – Գործառույթի տիրույթը կապել իր գծագրի հետ և, որտեղ կիրառելի է, այն նկարագրող քանակական հարաբերության հետ: Օրինակ՝ եթե գործառույթ  h(n)-ն տալիս է  անձանց-ժամերի քանակը, այն բազմապատկում հավաքում է «n» միջոցները, որից հետո դրական ամբողջ թվերը համապատասխան տիրույթ կլինեն գործառույթի համար:(
· G-MG – Կիրառել երկրաչափական մեթոդներ՝ լուծելու ձևավորման հետ կապված խնդիրները (օրինակ՝ ձևավորել առարկան կամ կառուցվածքը՝ բավարարելու ֆիզիկական սահմանափակումները կամ նվազեցնելու արժեքը, աշխատել հարաբերակցության վրա հիմնված տպագրական ցանցերի համակրգերի հետ):(
· S-MD.5.b – Գնահատել և համեմատել ռազմավարությունները՝ ակնկալվող արժեքների հիմքով: Օրինակ՝  համեմատել  ավտոմեքենաների բարձր նվազեցմամբ ապահովագրությունը ցածր նվազեցմամբ ապահովագրության հետ՝ օգտագործելով մեծ կամ փոքր վթարներ ունենալու տարբեր, բայց պատշաճ հավանականությունները:[image: image2.jpg]

